I CONCORS DE FILOLOGICHE - I CORSI ED I CONCORSI STORICI

La Societa Filologica Friulana, «ente morale», ur a mandat a
dutis lis scuelis un manifest e un bando di concors par un tema e di
un cOrs par insegnanz. Chest tant par di il lavor mostro che cheste
central de culture furlane, che a salvat il Fri(ll in momenz ben plui
grivis di chesc’, a sta fasint. E dut cun chéi cuatri che ur passe la
Regjon.

La letare e je rivade a Treli, e di li e jé partide viers il Panteon
dal FridQl cheste rispueste.

Alla SOCIETA FILOLOGICA FRIULANA — Ente immorale — Udine

Nus é rivat il befel dal Cors par insegnanz e dal Concors par
un tema su lis contis dai n6nos.

O pensi che la «Filologica» a sedi un «ente immorale»
parceche e jé taliane ancje su la buste dai concérs, vadi une bande di
talians ch’a doprin i béz de Regjon (e duncje ancje nestris) e
I'innomine di servi il Fridl par finilu di copa a son di sbitiadis.

E difat:

a) pai insegnanz (cors): no veis mai v{t il coragjo di batisi cui
vuestris santui par danus un puest a nd prime dai talians, come ch’a
fasin a Bolzan e in Valdoste, la che no an int massepassude ma e an i
puesc’ di lavor e la culture di par di e no une volte ad an par incea.

b) pai nénos (concdrs): no veis mai fat nuje par meti un freno
a I'emigrazion e al sotanisin economic, pulitic e cultural. Ancje vuatris
o doprais la lenghe dai parons e o seis pajaz di 16r. I n6bnos a puedin
dome di che, cun int come vuatris, ancje pai nevoz e sara conpagne.
Vuatris pero us sta plui a clr che i furlans a partissin e a patissin, par
podé, dopo, fa la «racolte» des passions de int.

Par chel, s’o veis un sclip di cussiense, finile di dopra il Fri(l e
vergognaisi, tacant dal vuestri Pressident che si e indegnat di
«astignisi» su I'Universitat Furlane des 125.000 firmis. Esal chest il
FriGl ch’o smicjais? Un cimiteri di 13 dopo, a regonai vuessams e la
claparie? O sai ch’o veis par stat(t di no fa pulitiche. E ché di judéa a
sassina un popul, ce non j daressiso?



Cence nissune stime.
Treli, ai 16 di novenbar dal 1979

pre Antoni Beline
mestri e predi



